
YÜGA NGÜ 47 

1.  Wu a bi Yesu ta gbu diyi?
-Agbu Bethlehem.

2.  Wu kpara te wu ngu fasu la mere ne te wu chika Yesu, te wu ei ga mere miri ka wu Yesu?
-Wu gu gba fefena.
-Wu to kpa wu e fefena.

3.  Me kere tayi angi wu kpara te wu ngu fasu ne ku gba fu Yesu?
-Me kere ta de.

4.  Me kere ta de angi wu kpara te wu ngu fasu ne ku gba fu Yesu kane?
-Angi Yesu de me.

5.  Malaika mala fu Yosefa da za Maria aki Yesu tafa de wu kayi ka mere miri Heroda ya muru wu de?
-Agbu Egypt.

6.  Ito fu Heroda fi nga ngu tika a muru Yesu ne da?
-Satana.

7.  Satana ile a muru Yesu tika ne?
-Angi Satana le de Yesu kuwa wu kpara esaka wezi kasiti ngu, kpi, bete wezi ka Satana de.

8.  Me banda Yesu tika ne?
-Angi me tima yesu tika akuwa wu kpara esaka wezi ka siti ngu, kpi, bete Satana.
-Angi me banda Yesu, Yesu ga gbu jeji zo fu engu akoro kpeke komoko.

Ni Tanga La Buku Ka Luke 2:40

40-Fu mbarase la a ga akoro kpekpeke; engu si ta de ma wu ngu, bete ma che ngu ka me ta ‘buru ladu ikukutena.

-Yesu mere siti ngu ta kuyi?
-A mere ta de.

-Yesu je wu ngu ka me ‘buru, engu mere siti ngu ta de.

-Yesu je wu ngu ka me ta ‘buru, bete engu mere siti ngu ta de ka ne?

-Angi wu bi Yesu gbu siti ngu ta de.

-Wu bi Yesu gbu siti ngu ta de ka ne?

-Angi nguwa mundu ikute Yesu ta ma.
-Angi nguwa niyi na ikukute na ta ma.

-Angi Yesu ta de me.

-Angi wu bi Yesu ta de inga Adamu aki Eva de, wu bi Yesu kpara ka siti ngu ta de.

-Angi wu bi Yesu ta de ing Adamu aki Eva de, Zimgba Yesu kolo de me ta de.

-Yesu je wu ngu ka me kpekpeke.
-Yesu fi nga ngu te di isiti ta de.

-Yese mala ngu te di isiti ta de.
-Yesu mere ngu te di isiti ta de.

-Kpara ladu te di siti ngu ma baka Yesu?
-Kpara ma.

-Wu bi wu kpara ‘buru gbu siti ngu.

-Ni tanga la ngu ka Yesu a di la Mbarase.

Ni Tanga La Buku Ka Luke 2:41

41-Gbu wu re ‘buru, wu [Yesu] bete niyi na nu gbu Jerusalem tika karama ka Esther.

-Te Yesu la bu de wu re nzu’kpa de fei busu, Yosefa aki Maria za Yesu de wu gbu Jerusalem.

Ni Tanga La Buku Ka Luke 2:42

42-Te Yese la de wu re nzu’kpa de fei ‘bosu, wu nu zo gbu karama, tika gele kawu ta kpala.
-Futanga te karama ka Esther nza, Yosefa aki Maria tono da lugu nga wu idu kpa gba wu agbu Nazareth.
-Te wu Yosefa aki Maria tono da nu te kaji, wu giri Yesu zo wu ti tika a maka engu de.

Ni Tanga La Buku Ka Luke 2:43-44

43-Futanga te karama la nza, te wu wuiyna de niyi na ngbu ta lugu ngawu da’du kpa kiti, mbarase Yesu ngbu kayi siti agbu 
Jerusalem, wuyina de niyi na wu bala te de.

44-Wu da fi ga ana fanga wu, wu nu tika sikpi borombo.  Fu wu atono a giri engu ezimgba wu muru wu de wu owuiba kawu.

-Wu Yosefa aki Maria ti ta tika amaka Yesu de kane?

-Angi a’bi wu Yesu inu aghbu karama ka Esther la, wu kpara ta gbe te kaji.

-Angi wu muru zi ta gbe ti kaji la, wu kpara ngubu ta indoro te kaji borombo.

-Angi wu kpara ta gbe, Yoserfa aki Maria fi ta ga Yesu ladu da ndoro de wu owuba kayi.

3



-Te wu Yosefa aki Maria du wu ga Yesu ta de wu ma, wu du mere ne?

Ni Tanga La Buku Ka Luke 2:45

45-Te wu maka engu ta de la, wu lugu nga wu du kpa gbu Jerusalem tika agiri engu.

-Yosefa aki Maria lugu nga wu du kpa gbu Jerusalem tika a gir Yesu.

-Wu Yosefa aki Maria maka Yesu kayi?

Ni Tanga La Buku Ka Luke 2:46-47

46-Futanga wu sikpi bata wu nu maka engu agbu mere kanisa, da ngbu ezimgba wu kpara tewu wirika ngu, da je ngu ka wu bete 
da yi ta wu ngu tewu.

47-Wu kpara te wu ngbu je engu da romu komu wu gu ‘buru ka wu ngu te engu wu bete ma lugu ngu kakana.

- Yosefa aki Maria maka Yesu agbu mere kanisa gbu Jerusalem.

-Yesu ngbu ta imere ne te Yosefa aki Maria maka engu agbu kanisa?

-Yesu ngbu ta ije ngu esaka chugburu wu kpara te wirika ngu fu wu kpara da je ngu ka me esaka wu, bete iyi ta ngu esaka wu.

-Yesu ngbu ta kpa iwirika ngu ka me fu wu kpara la.

-Yesu wu ngu ka me ta bayi a engu di ta la bu dewu re loronzi de fei ‘bosu?
-Angi Yesu ta de me.

-Komu wu kpara de gbu kanisa la gu ‘buru tewu wu ga Yesu wu ngu ka me fasu.

-Ewu wu ta ga Yesu de me de.

4



-Maria mala ta ne fu Yesu tewu maka engu agbu kanisa la?

Ni Tanga La Buku Ka Luke 2:48

48-Te wuyina aki niyina chika engu la, komu wu gu ta gu, fu niyina a mala fefena, “inga ra, mu mere a bala tika ne?  Wumu bete 
ra ngbu giri mu fa su.”

-Yesu lugu ngu fu Yosefa aki Maria ka ne?

Ni Tanga La Buku Ka Luke 2:49

49-“Yi ngbu ‘giri ra tika ne?” engu yita wu.  “Yi wu ga ma te angbu kpa sambu ka wuru ne de?”

-Te Maria yita la, Yesu lugu ngu fefena bayi?

-Yesu lugu ngu ga “Yi wu gamadi kpa gbu kambu ka wura ne de?”

-Ngu ka Yesu la ngbu ‘yuga ne?

-Yesu ngbu ‘yuga ga a ngbu mere ngu deti me wuyi na le tika de engu mere.

-Yesu ta la bu de wure nzu’kpa de fei ‘bosu, awu me de wu a tayi.

-Yesu je wu ngu ‘buru te me wu a ngbu mala fefena.

-Wu ete Yesu fi ‘buru kayi ta mbi.
-Wu ete Yesu mala ‘buru kayi ta mbi.
-Wu ete Yesu mere ‘buru kayi ta mbi.

-Wu Yosefa aki Maria wu ngu de ti Yesu ngbu ‘mala la tayi?

5



Ni Tanga La Buku Ka Luke 2:50

50-Wu wungu de ti engu ngbu imala fuwu la ta de.

-Yosefa aki Maria wu ngu de ti Yesu ngbu imala fuwu la de.

-Yosefa aki Maria wu ngu de ti Yesu ngbu imala fuwu la ga a ngbu mala ngu ka me de.

-Tewu nza da romu, Yosefa, Maria, bete Yesu lugu tewu du kpa gbu wu agbu Nazareth.

Ni Tanga La Buku Ka Luke 2:51-52

51-Fu engu anu de wu agbu Nazareth dewu bete engu ngbu ije ngu kawu.  Niyina le wu ngu de te ngu ngbu imere la ‘buru imogu 
mayi.

52-Fu Yesu aga gbu ma wu ngu, bete me tewu kpara le ngu kakana.

-Yesu ngbu ta ije ngu ka Yosefa aki Maria a engu la iga?
-Woyi.

-Baka e te Yesu ngbu baka chugburu wu jeji, Yesu ta kpikpiyi bayi?
-Yesu ta de me.

-Yesu ta de me bete kpara kpa.
-Yesu ga tika a ngbu kpara te wu ngu fasu.

-Baka e te me mala kpekpeke fu wu nebi ta gugu la, Yesu ta de kpara te wu ngu fasu.

-Baka e te me mala kpekpeke fu wu nebi ta gugu la, Yesu si ta de me de nzila guru.

-Me kuru ngu kayi ku de.

-Me iza ngu kayi kpekpeke.

